
	Ի պատասխան Ձեր՝ 2025 թվականի նոյեմբերի 5-ի թիվ 01/09.1/33121-2025 գրության՝ ներկայացված ««Նախադպրոցական կրթության մասին» օրենքում լրացում և փոփոխություններ կատարելու մասին», ««Հանրակրթության մասին» օրենքում փոփոխություն կատարելու մասին» և ««Մասնագիտական կրթության և ուսուցման մասին» օրենքում փոփոխություններ կատարելու մասին» օրենքների նախագծերով առաջարկում ենք ուժը կորցրած ճանաչել նաև «Հանրակրթության մասին» օրենքի 12-րդ հոդվածի 5-րդ մասը: 


Միևնույն ժամանակ, առաջարկվող փոփոխություններին համապատասխան առաջարկում ենք վերանայել նաև «Մասնագիտական կրթության և ուսուցման մասին» օրենքի 27-րդ հոդվածը՝ համապատասխանեցնելով «Կրթության մասին» օրենքում կատարված փոփոխություններին:
	
	Չի ընդունվել՝ այն հիմնավորմաբ, որ նոր մշակվող հավաստագրման ընթացակարգը հաստատվելու է կրթության պետական կառավարման լիազոր մարմնի կողմից, որով որևէ հակասություն կամ ուժը կորցրած ճանաչելու անհրաժեշտություն չի առաջանում:
Բացի այդ, «Հանրակրթության մասին» օրենքում միայն այս կետում է  անդրադարձ կատարվում հավաստագրման գործընթացը սահմանող իրավական նորմին:
Ընդունվել է: Հարկ է նկատի ունենալ, որ 27-րդ հոդվածն ամբողջությամբ վերանայման անհրաժեշտություն կառաջանա ներկայում գործող ընթացակարգով տրամադրված հավաստագրերի գործողության ժամկետի ավարտին: 

	ՀՀ տարածքային կառավարման և ենթակառուցվածքների նախարարություն
	
	ԴԽ/15.4/39038-2025
12.11.2025

	 «Նախադպրոցական կրթության մասին» օրենքում լրացումներ և փոփոխություններ կատարելու մասին» օրենքի նախագծի 2-րդ հոդվածով նախատեսվում է  վերոնշյալ օրենքի 19-րդ հոդվածի 3-րդ մասը շարադրել հետևյալ խմբագրությամբ.
«3. Նախադպրոցական ուսումնական հաստատության ղեկավարման իրավունքի (հավաստագրի) համար կարող է դիմել «Կրթության մասին» օրենքի 40.1-ին հոդվածի պահանջներին համապատասխանող անձը»։
 «Կրթության մասին» օրենքի 40.1-ին հոդվածի 1-ին մասի՝
«Նախադպրոցական, հանրակրթական և մասնագիտական ուսումնական հաստատությունների ղեկավարման իրավունքի հավաստագրի համար կարող է դիմել այն անձը, որն ունի բարձրագույն կրթություն և վերջին տասը տարվա ընթացքում մանկավարժական կամ գիտամանկավարժական աշխատանքի կամ կառավարման ոլորտի առնվազն հինգ կամ կրթության կառավարման ոլորտի առնվազն երեք տարվա աշխատանքային ստաժ»։
Հաշվի առնելով վերոնշյալ կարգավորումը՝ ներկայացված օրենքի նախագծի ընդունումից հետո անհրաժեշտ է փոփոխություններ կատարել նաև ՀՀ տարածքային կառավարման և ենթակառուցվածքների նախարարի 2020 թվականի մարտի 26-ի «Համայնքային ոչ առևտրային կազմակերպության տնօրենի թափուր պաշտոն զբաղեցնելու մրցույթի նախապատրաստման, անցկացման և արդյունքների ամփոփման կարգը հաստատելու մասին» N 02-Ն հրամանի 3-րդ կետի 2-րդ ենթակետում, որի համաձայն՝ մրցույթին մասնակցելու իրավունք ունի Հայաստանի Հանրապետության այն գործունակ չափահաս քաղաքացին, որն ունի հանրային ծառայության առնվազն չորս տարվա ստաժ կամ առնվազն հինգ տարվա մասնագիտական աշխատանքային ստաժ կամ համապատասխան բնագավառի առնվազն երեք տարվա աշխատանքային ստաժ։
   Գործող կարգավորումը չի համապատասխանում «Կրթության մասին» օրենքի 40.1-ին հոդվածով սահմանվող պահանջներին, ինչը ենթադրում է, որ օրենքի նախագծի ընդունումից  հետո ՀՀ տարածքային կառավարման և ենթակառուցվածքների նախարարի 2020 թվականի մարտի 26-ի թիվ 02-Ն հրամանի համապատասխան դրույթը պետք է  համապատասխանեցնել «Նախադպրոցական կրթության մասին» օրենքի 19-րդ հոդվածի նոր խմբագրությանը և «Կրթության մասին» օրենքի 40.1-ին հոդվածին։
 Ելնելով վերոգրյալից՝ առաջարկվում է օրենքի նախագծում սահմանել եզրափակիչ դրույթ, որի համաձայն՝ «Սույն օրենքի պահանջները չեն տարածվում այն անձանց վրա, ովքեր օրենքի ուժի մեջ մտնելու պահին արդեն իսկ մրցույթի արդյունքներով նշանակված են նախադպրոցական ուսումնական հաստատության տնօրենի պաշտոնում»։
	
	Ընդունվել է ի գիտություն:
ԿԳՄՍ նախարարությունը չի առարկում հիշատակված կարգը այն ընդունած մարմնի կողմից փոխելու հարցում: 
Անցումային դրույթ սահմանելու անհրաժեշտություն չկա՝ հաշվի առնելով, որ նոր ընթացակարգով հավաստագիր ստացած անձինք արդեն աշխատանքի կարող են ընդունվել «Կրթության մասին» օրենքում սահմանված միասնական պահանջով:

	Կրթության տեսչական մարմին
	
	01/02.1/1098-2025
10.11.2025

	1. «Մասնագիտական կրթության և ուսուցման մասին» 2024 թվականի նոյեմբերի 12-ի ՀՕ-250-Ն օրենքի 27-րդ հոդվածի 1-ին մասը ուժը կորցրած ճանաչել:
	
	«Մասնագիտական կրթության և ուսուցման մասին» 2024 թվականի նոյեմբերի 12-ի ՀՕ-250-Ն օրենքի 27-րդ հոդվածի 1-ին մասը սույն նախագծով խմբագրվում է, հղում է կատարվում «Կրթության մասին» օրենքի 40.1.-ին հոդվածին:

	2. «Հանրակրթության մասին» օրենքի 12-րդ հոդվածի 3-րդ մասի «կրթության ոլորտի բարձրագույն կրթություն» պահանջը հակասում է «Կրթության մասին» օրենքի 40.1-ին հոդվածի 1-ին մասի պահանջին:
	
	Սույն նախագծով «Հանրակրթության մասին» օրենքի 12-րդ հոդվածի 3-րդ մասը խմբագրվում է: 
Օրենսդրական փաթեթի հաստատումից և ուժի մեջ մտնելուց հետո գործելու է «Կրթության մասին» օրենքի 40.1.-ին հոդվածի, որին հղում է արված «Հանրակրթության մասին» օրենքի 12-րդ հոդվածի 3-րդ մասում:

	3. «Հանրակրթության մասին» օրենքի՝   25-րդ հոդվածի 4-րդ մասի 1-ին պարբերության «համապատասխան որակավորման» բառերը փոխարինել «սույն օրենքի 26-րդ հոդվածի 1-ին մասի պահանջները բավարարելու» բառերով։ 
	
	Ընդունվել է:

	4. «Հանրակրթության մասին» օրենքի 25-րդ հոդվածի 4-րդ մասի 2-րդ պարբերության «համապատասխան որակավորում ունեցող»  բառերը փոխարինել «սույն օրենքի 26-րդ հոդվածի 1-ին մասի պահանջները բավարարող» բառերով։
	
	Ընդունվել է:

	ՀՀ ֆինանսների նախարարություն
	
	01/34-3/27372-2025
09.12.2025

	««Նախադպրոցական կրթության մասին» օրենքում լրացում և փոփոխություններ կատարելու մասին» ՀՀ օրենքի նախագծով (այսուհետ՝ Նախագիծ), ի թիվս այլ փոփոխությունների, առաջարկվում է ընդլայնել նախակրթարանի շահառուների շրջանակը և նախակրթարանի տարիքային շեմը սահմանել 4-6 տարեկան, իսկ բնակավայրում միակ հաստատությունը լինելու դեպքում՝ 3-6 տարեկան երեխաներ (««Նախադպրոցական կրթության մասին» գործող օրենքով նախակրթարանի շահառուներ են հանդիսանում 5-6 տարեկան երեխաները):
Նախագծի հիմնավորման համաձայն՝ նշված կարգավորումը հնարավորություն կտա ընդլայնելու նախադպրոցական տարիքի երեխաների ընդգրկվածությունը, կապահովվի 2030թ. մանկապարտեզ հաճախելու տարիքի երեխաների 95% ընդգրկվածության ցուցանիշը: 
	Այդ կապակցությամբ հայտնում ենք, որ 2022 թվականի նոյեմբերի 16-ին ընդունված  ««Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» ՀՕ-441-Ն օրենքի (այսուհետ՝ Օրենք) 86-րդ կետով ամրագրվել է, որ՝
	1) բոլոր բնակավայրերում հասանելի կլինեն մատչելի նախադպրոցական ծառայություններ,
	2) դպրոց ընդունվող բոլոր երեխաներն առնվազն մեկ տարի ընդգրկված կլինեն նախադպրոցական ծրագրերում,
	3) 3-5 տարեկանների առնվազն 95%-ն ընդգրկված կլինի նախադպրոցական ծառայություններում:
	Օրենքով սահմանված վերոհիշյալ արդյունքային շրջանակի վերաբերյալ հայտնում ենք, որ նախադպրոցական ծառայությունների հասանելիության ապահովման նպատակով ՀՀ 2026թ. պետական բյուջեով զգալի միջոցներ են նախատեսվել մանկապարտեզների նոր շենքերի կառուցման, դրանց գույքով ապահովման գծով: Միաժամանակ, պետական բյուջեով «1238 Նախադպրոցական ծրագրի» «11001 Նախադպրոցական կրթության հասանելիության և որակի ապահովում» միջոցառման գծով նախատեսվել են ծախսեր՝ նախակրթարաններում ավագ նախադպրոցական տարիքի՝ 5-6 տարեկան երեխաների մեկամյա կրթության կազմակերպման գծով (ՀՀ կառավարության 4.11.2010թ. N1427-Ն որոշման համաձայն՝ հանրապետության այն համայնքներում, որտեղ մանկապարտեզներ չկան, դպրոցին երեխաների պատրաստվածության բարձրացման և կրթության հավասար մեկնարկային հնարավորությունների ապահովման նպատակով, ավագ նախադպրոցական տարիքի երեխաների նախադպրոցական կրթությունը կազմակերպվում է հանրակրթական դպրոցներում՝ այդ նպատակով ՀՀ պետական բյուջեում նախատեսված միջոցների հաշվին):
Ինչ վերաբերում է 3-5 տարեկանների՝ նախադպրոցական ծառայություններում առնվազն 95%-ն ընդգրկվածությանը, ապա հայտնում ենք, որ Օրենքի նշված դրույթն անմիջականորեն չի ենթադրում այդ նպատակով ՀՀ պետական բյուջեից միջոցների հատկացում: «Տեղական ինքնակառավարման մասին» ՀՀ օրենքի հոդված 46-ի համաձայն՝ համայնքի ղեկավարի սեփական լիազորություններից Է՝ նախադպրոցական կրթության իրականացման կազմակերպումը համայնքի տարածքում:
Ուստի, Նախագծով առաջարկվող՝ նախակրթարանի տարիքային շեմի նվազեցման վերաբերյալ հարցը, ըստ էության, վերաբերում է համայնքային լիազորությունների մասով կառավարության հավելյալ հանձնառությանը: Ավելին, այդ կապակցությամբ ՀՀ կրթության, գիտության, մշակույթի և սպորտի նախարարության կողմից 2026թ. համար բյուջետային հայտ չի ներկայացվել, նշված հարցը չի քննարկվել 2026թ. բյուջետային գործընթացի շրջանակներում և այդ նպատակով ՀՀ 2026թ. պետական բյուջեով միջոցներ չեն նախատեսվել:
Չնայած Նախագծի հիմնավորման համաձայն վերջինիս իրագործումն ուղղակի լրացուցիչ ֆինանսական բեռ չի ստեղծում (ներկայացված չէ ֆինանսական գնահատականը), սակայն ակնհայտ է, որ նախակրթարաններում Նախագծով առաջարկվող շահառուների շրջանակի ընդլայնումը՝ 3-6 տարեկաններ՝ պետական բյուջեով նախատեսված 5-6 տարեկանների փոխարեն, ենթադրում է տարբեր տարիքային խմբերի երեխաների նախադպրոցական կրթության կազմակերպման գծով հավելյալ բյուջետային ծախսեր և զգալի ֆիսկալ ռիսկեր:
Հաշվի առնելով 2026թ. բյուջետային սահմանափակումները և մեծածավալ ծախսային կարիքները, որոնք չեն բավարարվել այդ սահմանափակումներից ելնելով, ինչպես նաև վերը նշված լիազորությունների համայնքային բնույթը՝ առաջարկում ենք ձեռնպահ մնալ 2026թ. բյուջետային տարվա համար բյուջեի շրջանակներից դուրս լրացուցիչ ծախսային պարտավորություններ նախատեսող նախաձեռնություններից և Նախագծից հանել նախակրթարանում շահառուների ընդգրկվածության ավելացման վերաբերյալ դրույթը:
Ինչ վերաբերում է «Հանրակրթության մասին» օրենքում փոփոխություններ կատարելու մասին» և «Մասնագիտական կրթության և ուսուցման մասին» օրենքում փոփոխություններ կատարելու մասին» օրենքների նախագծերին, ապա վերջիններիս վերաբերյալ առաջարկներ չունենք:
	
	 Ընդունվել է ի գիտություն:
 Պետք է հաշվի առնել, որ նախակրթարաններում սաների տարիքի 3-5 տարեկան սահմանումը պայմանավորված է այն հանգամանքով, որ թիրակային բնակավայրերում նշված տարիքային խմբի երեխաների թիվը խիստ սակավ է, առավելագույնը՝ մինչև 20: Այս պարագայում առանձին նախադպրոցական ուսումնական հաստատության կառուցումը պետական բյուջեի միջոցների խիստ ոչ նպատակային օգտագործում է:
 Միաժամանակ, ներկայում քննարկվում է գործարկումից հետո նշված կառույցները համայնքներին փոխանցելու հարցը:

	ՀՀ արդարադատության նախարարություն

	1․ ««Նախադպրոցական կրթության մասին» օրենքում լրացում և փոփոխություններ» օրենքի նախագծի (այսուհետ՝ Նախագիծ 1) 2-րդ հոդվածի 1-ին մասի 1-ին կետով նախատեսվում է «Նախադպրոցական կրթության մասին» օրենքի 19-րդ հոդվածի     3-րդ մասը շարադրել նոր խմբագրությամբ, հետևյալ բովանդակությամբ․
«3. Նախադպրոցական ուսումնական հաստատության ղեկավարման իրավունքի (հավաստագրի) համար կարող է դիմել  «Կրթության մասին» օրենքի 40.1.-ին հոդվածի պահանջներին համապատասխանող անձը:»:
«Կրթության մասին» օրենքի 40․1-ին հոդվածի 1-ին մասի համաձայն՝ նախադպրոցական, հանրակրթական և մասնագիտական ուսումնական հաստատությունների ղեկավարման իրավունքի հավաստագրի համար կարող է դիմել այն անձը, որն ունի բարձրագույն կրթություն և վերջին 10 տարվա ընթացքում մանկավարժական կամ գիտամանկավարժական աշխատանքի կամ կառավարման ոլորտի առնվազն հինգ կամ կրթության կառավարման ոլորտի առնվազն երեք տարվա աշխատանքային ստաժ:
Այս համատեքստում հարկ է նկատի ունենալ Նախագծին կից հիմնավորումը, որում նշվել է, որ «Նախադպրոցական կրթության մասին», «Հանրակրթության մասին» և «Մասնագիտական կրթության և ուսուցման մասին» օրենքներում լրացումներ և փոփոխություններ կատարելու մասին» նախագծերի մշակման նպատակը նշված երեք ոլորտների ուսումնական հաստատությունների տնօրենների հավաստագրման համար միասնական որակավորման պահանջի սահմանումն է , մինչդեռ Նախագծով առաջարկվող փոփոխությունների արդյունքում պարզ չէ, թե մինչև սույն օրենքն ուժի մեջ մտնելը նախադպրոցական, հանրակրթական և մասնագիտական ուսումնական հաստատությունների ղեկավարման իրավունքի հավաստագրի համար համապատասխան անձանց կողմից ներկայացված դիմումները, որ պահանջներին պետք է բավարարեն, նկատի ունենալով, որ գործող կարգավորումներով ղեկավարման իրավունքի հավաստագրի համար սահմանված պահանջները տարբերվում են։
Նշվածի կապակցությամբ առաջարկում ենք նախատեսել Նախագծի անցումային դրույթ մինչև սույն օրենքն ուժի մեջ մտնելը նախադպրոցական, հանրակրթական և մասնագիտական ուսումնական հաստատությունների ղեկավարման իրավունքի հավաստագրի համար ներկայացված դիմումների համար։
Միաժամանակ հայտնում ենք, որ Նախագիծ 1-ի 2-րդ հոդվածի 1-ին մասի կետերի համարակալումն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 7-րդ մասը, համաձայն որի՝ օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով:
Բացի այդ, Նախագիծ 1-ի 2-րդ հոդվածում «19-րդ» բառերից առաջ անհրաժեշտ է լրացնել «Օրենքի» բառը, նկատի ունենալով Նախագիծ 1-ի 1-ին հոդվածում նշված ձևակերպումը։
Նույն դիտարկումը վերաբերում է Նախագիծ 1-ի 3-րդ և 4-րդ հոդվածներին։
	
	Ընդունվել է:

	2․ Նախագիծ 1-ի 3-րդ հոդվածով նախատեսվում է «Նախադպրոցական կրթության մասին» օրենքի 20-րդ հոդվածի 2-րդ մասի 4-րդ կետը շարադրել նոր խմբագրությամբ, հետևյալ բովանդակությամբ․ 
«4) նախակրթարան՝ 4-6 տարեկանների, իսկ բնակավայրում միակ հաստատությունը լինելու դեպքում՝ 3-6 տարեկան երեխաների ընդգրկմամբ.»:
Որպես հիմնավորում նշվել է, որ Նախագծով առաջարկվում է նախակրթարանի տարիքային շեմը նվազեցնել մինչև 4 տարեկան, որով բոլոր այն բնակավայրերում, որտեղ հաստատություն ընդգրկվելու համար մեծ թվով հերթագրվածներ կան, հնարավորությունը կընդլայնվի 4 տարեկանից սկսած: Իսկ բնակավայրում միակ հաստատությունը լինելու դեպքում՝ տարատարիք խմբերի ձևավորման հնարավորություն ընձեռել՝ հաշվի առնելով, որ այդ բնակավայրերում նախադպրոցական տարիքի երեխաների սակավ թվով պայմանավորված՝ մանկապարտեզների կառուցումը ծախսարդյունավետ չէ:
Նշվածի համատեքստում, գտնում ենք, որ պարզաբանման և հստակեցման կարիք ունի, թե ինչպես է նախակրթարաններում իրականացվելու 3-5 տարեկան երեխաների կրթական չափորոշիչներով սահմանված ծրագրերի իրականացումը։
	
	Ծրագրերն իրականացվելու են տարատարիք խմբերի համար նախատեսված կրթական ծրագրերով, որոնք ներկայում մշակման փուլում են և սույն նախագծի հաստատման պահին արդեն իսկ հաստատված կլինեն ՀՀ կթության, գիտության, մշակույթի և սպորտի նախարարի հրամանով:

	3․ Նախագիծ 1-ի 1-ին հոդվածում «Նախադպրոցական կրթության մասին» բառերից հետո կիրառված «օրենքի» բառն անհրաժեշտ է հանել և լրացնել «ՀՕ-236-Ն» բառերից հետո, հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, համաձայն որի՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:
Բացի այդ, սույն հոդվածում «11-րդ հոդվածի 5-րդ մասի 5-րդ կետում» բառերն անհրաժեշտ է փոխարինել «11-րդ հոդվածի 5-րդ մասում» բառերով, նկատի ունենալով, որ նշված հոդվածի 5-րդ մասը 5-րդ կետ չունի։
	
	Ընդունվել է:

	4․ «Հանրակրթության մասին» օրենքում փոփոխություններ կատարելու մասին» օրենքի նախագծի (այսուհետ՝ Նախագիծ 2) 2-րդ հոդվածի 1-ին մասի 1-ին կետով նախատեսվել է «Հանրակրթության մասին» օրենքի 25-րդ հոդվածի 4-րդ մասի՝ 1-ին պարբերության «համապատասխան որակավորման» բառերը փոխարինել «սույն օրենքի 26-րդ հոդվածի 1-ին մասի և 2-րդ մասի 1-ին և 2-րդ կետերի պահանջները բավարարելու» բառերով։
Միաժամանակ Նախագիծ 2-ի 2-րդ հոդվածի 1-ին մասի 2-րդ կետով նախատեսվել է «Հանրակրթության մասին» օրենքում 25-րդ հոդվածի 4-րդ մասի 2-րդ պարբերության «համապատասխան որակավորում ունեցող» բառերը փոխարինել «սույն օրենքի 26-րդ հոդվածի 1-ին մասի և 2-րդ մասի 1-ին և 2-րդ կետերի պահանջները բավարարող» բառերով։
Նշված փոփոխությունների փոխարեն առաջարկում ենք Նախագիծ 2-ի 2-րդ հոդվածը շարադրել հետևյալ բովանդակությամբ․
«Օրենքի 25-րդ հոդվածի 4-րդ մասում «համապատասխան որակավորման» և «համապատասխան որակավորում ունեցող» բառերը համապատասխանաբար փոխարինել «սույն օրենքի 26-րդ հոդվածի 1-ին մասի և 2-րդ մասի 1-ին և 2-րդ կետերի պահանջները բավարարելու» և «սույն օրենքի 26-րդ հոդվածի 1-ին մասի և 2-րդ մասի 1-ին և 2-րդ կետերի պահանջները բավարարող» բառերով։»։
Բացի այդ, Նախագիծ 2-ի 2-րդ հոդվածում «25-րդ» բառերից առաջ անհրաժեշտ է լրացնել «Օրենքի» բառը, նկատի ունենալով Նախագիծ 2-ի 1-ին հոդվածում նշված ձևակերպումը։
	
	Ընդունվել է:

	5․ «Մասնագիտական կրթության և ուսուցման մասին» օրենքում փոփոխություններ կատարելու մասին»  օրենքի նախագծի (այսուհետ՝ Նախագիծ 3) 2-րդ հոդվածով Մասնագիտական կրթության և ուսուցման մասին» օրենքում նոր խմբագրությամբ շարադրվող 27-րդ հոդվածի 1-ին մասում «2․» թիվը և կետադրական նշանն անհրաժեշտ է փոխարինել «1․» թվով և կետադրական նշանով։
	
	Ընդունվել է:

	Միաժամանակ առաջարկում ենք Նախագիծ 1-ի 2-րդ հոդվածի 1-ին մասի 1-ին կետով «Նախադպրոցական կրթության մասին» օրենքում նոր խմբագրությամբ շարադրվող 19-րդ հոդվածի 3-րդ մասում, Նախագիծ 2-ի 1-ին հոդվածով «Հանրակրթության մասին» օրենքում նոր խմբագրությամբ շարադրվող 12-րդ հոդվածի 3-րդ մասում և Նախագիծ 3-ի 2-րդ հոդվածով «Մասնագիտական կրթության և ուսուցման մասին» օրենքում նոր խմբագրությամբ շարադրվող 27-րդ հոդվածի 1-ին մասում «40․1-ին հոդվածի» բառերը փոխարինել «40․1-ին հոդվածի 1-ին մասի» բառերով, նկատի ունենալով, որ նախադպրոցական, հանրակրթական և մասնագիտական ուսումնական հաստատությունների ղեկավարման իրավունքի հավաստագրի համար դիմելու պահանջները սահմանված են վերոնշյալ հոդվածի 1-ին մասով։
	
	Ընդունվել է:

	ՀՀ վարչապետի աշխատակազմի իրավաբանական վարչություն
	
	02/11/1096-2026
15.01.2026

	Նախագծի 5-րդ հոդվածի համաձայն՝ մինչև նախագծի 2-րդ հոդվածի 1-ին մասում «Նախադպրոցական կրթության մասին» օրենքի (այսուհետ՝ օրենք) 19-րդ հոդվածի 3-րդ մասով նախատեսված դրույթի ուժի մեջ մտնելը նախադպրոցական ուսումնական հաստատության ղեկավարման իրավունքի հավաստագրման համար կիրառելի է օրենքով գործող ընթացակարգը, մինչդեռ, պարզ չէ նշված հոդվածի իրավակարգավորիչ նշանակությունը, հաշվի առնելով, որ նշված մասով նախատեսված դրույթը արդեն իսկ ուժի մեջ է մտել:
Նշված դիտարկումը վերաբերվում է նաև «Հանրակրթության մասին» օրենքում փոփոխություններ կատարելու մասին» և «Մասնագիտական կրթության և ուսուցման մասին» օրենքում փոփոխություններ կատարելու մասին» օրենքների նախագծերին: 
	
	Ընդունվել է:
Հիմք ընդունելով «Նորմատիվ իրավական ակտերի մասին» օրենքի 27-րդ հոդվածի 1-ին մասը՝ անցումային դրույթի վերաբերյալ կարգավորումը հանվել է օրենքների նախագծերից:

	ՀՀ վարչապետի աշխատակազմի սոցիալական հարցերի վարչություն
	
	

	1. Որոշման նախագծի վերնագրում և 1-ին կետում նշված վերնագիրը չի համապատասխանում նախագծի բովանդակությանը, քանի որ նախագծով նախատեսվում է «Նախադպրոցական կրթության մասին» օրենքում լրացում և փոփոխություններ կատարել:
	
	Ընդունվել է:

	2. Օրենքների նախագծերում բացակայում է «Նախագիծ» գրառումը:
	
	Ընդունվել է:

	3. ««Նախադպրոցական կրթության մասին» օրենքում լրացում և փոփոխություններ կատարելու մասին» օրենքի նախագծի հոդված 1-ը նախատեսում է կրթության պետական կառավարման լիազորված մարմնին օժտել գործող օրենքով լիցենզավորման ոչ ենթակա նախադպրոցական լրացուցիչ կրթական ծրագրերը երաշխավորելու իրավասությամբ, ինչը լրացուցիչ հիմնավորման կարիք ունի: Բացի այդ, անորոշ է «երաշխավորել» հասկացության իրավական բովանդակությունը (մասնավորապես՝ հասկանալի չէ, թե երաշխավորելն ինչով է տարբերվելու լիցենզավորումից և ինչ մեխանիզմով է իրականացվելու, ինչպես է հսկողություն իրականացվելու երաշխավորման ենթադրյալ պայմանների պահպանման նկատմամբ):
	
	Սույն կարգավորումը սահմանվում է՝ հիմք ընդունելով «Կրթության մասին» ՀՀ օրենքի 37-րդ հոդվածի 3.6-րդ կետը, համաձայն որի՝ «Կրթության պետական կառավարման լիազորված մարմինը երաշխավորում է նախադպրոցական, հանրակրթական և արտադպրոցական ուսումնական հաստատություններում պետական, ինչպես նաև այլ ծրագրերով կիրառման ենթակա ծրագրերը (այդ թվում՝ փորձարարական), ուսումնական նյութերն ու դասընթացները»: Նախադպրոցական, հանրակրթական և արտադպրոցական ուսումնական հաստատություններում երեխաների հետ իրականացվելիք տարաբնույթ ծրագրերի (այդ թվում՝ կրթական, զարգացման, մշակութային և այլ) ներդրումից առաջ պարտադիր պայման է այդ ծրագրերի բովանդակության ներկայացումը ՀՀ կրթության, գիտության, մշակույթի և սպորտի նախարարություն (այսուհետ՝ Նախարարություն)՝ երաշխավորման նպատակով, ինչը ենթադրում է ըստ անհրաժեշտության ԿԳՄՍ նախարարի հրամանով հաստատման կամ գրավոր դրական դիրքորոշման առկայության պահանջ:
Վերոնշյալ պահանջը հիմնված է պետական կրթական ծրագրերի բովանդակության միասնականության և վերահսկողության սկզբունքների ապահովման վրա:  

	4. «Հանրակրթության մասին» օրենքում փոփոխություններ կատարելու մասին» օրենքի նախագծի՝ 
1) հոդված 1-ը խնդրահարույց է, քանի որ «Հանրակրթության մասին» ՀՕ-160-Ն օրենքի (այսուհետ՝ օրենք) 12-րդ հոդվածի 3-րդ մասը նոր խմբագրությամբ շարադրելու պարագայում օրենքից հանվում են հավաստագրի համար դիմելու սահմանափակումները (օրինակ՝ հավաստագիր ստանալու կարող է հավակնել օրենքի 12-րդ հոդվածի 25-րդ մասով նախատեսված սահմանափակումներ ունեցող անձը, ով սակայն հավաստագիր ստանալու պարագայում օրենքի բերումով չի կարող լինել հաստատության տնօրեն).
2) հոդված 2-ի անհրաժեշտությունը ենթակա է լրացուցիչ քննարկման՝ նկատի ունենալով այն հանգամանքը, որ օրենքի 25-րդ հոդվածի 5-րդ մասում, ըստ էության, արդեն իսկ առկա է դրանով առաջարկվող կարգավորումը:
	
	

Ընդունվել է:





Ընդունվել է, կետը հանվել է նախագծից՝ հաշվի առնելով, որ «համապատասխան որակավորում» ձևակերպումը ներառում է «Հանրակրթության մասին» օրենքի 26-րդ հոդվածի 1-ին և 2-րդ կետերով սահմանված բոլոր դեպքերը:

	ՀՀ վարչապետի աշխատակազմի սոցիալական կոմիտեի նիստ
	
	Ստացվել է աշխատանքային կարգով
09.02.2026

	ՀՀ արդարադատության նախարարության կողմից ներկայացված 1-ին` «Նշվածի կապակցությամբ առաջարկում ենք նախատեսել Նախագծի անցումային դրույթ մինչև սույն օրենքն ուժի մեջ մտնելը նախադպրոցական, հանրակրթական և մասնագիտական ուսումնական հաստատությունների ղեկավարման իրավունքի հավաստագրի համար ներկայացված դիմումների համար։»  դիտարկումն ընդունվել է, սակայն անցումային դրույթ չի սահմանվել: 
	
	ՀՀ արդարադատության նախարարության դիտարկումն ընդունվել է, սակայն ՀՀ վարչապետի աշխատակազմի իրավաբանական վարչության կողմից ներկայացված դիտարկման հիման վրա այն հանվել է՝ հիմք ընդունելով «Նորմատիվ իրավական ակտերի մասին» օրենքի 27-րդ հոդվածի 1-ին մասը, որի համաձայն՝ «1. Եթե նորմատիվ իրավական ակտի որևէ դրույթ կարող է կատարվել միայն այդ նորմատիվ իրավական ակտով նախատեսված այլ նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է նորմատիվ իրավական այլ ակտի ընդունմամբ, ապա նորմատիվ իրավական ակտի այդ դրույթը գործում է համապատասխան նորմատիվ իրավական այլ ակտն ուժի մեջ մտնելու պահից:»:
Հետևաբար, հավաստագրման նոր կարգն ուժի մեջ մտնելու օրվանից հետո հայտարարված մրցույթները կարող են անցկացվել նոր պահանջներով և ընթացակարգով:



